
 

 

ISTANBUL  
FESTIVAL LALA 

7 noćenja 
Polazak: 17.04.2026. | Povratak: 24.04.2026. 

 

Osmodnevni program u Istanbulu i okolini pruža priliku da doživite Festival lala – prošetajte 
starim četvrtima, uživajte u krstarenju Bosforom, posjetite Prinčevska ostrva i grad Bursu, uz 

savršenu kombinaciju kulture, boja i opuštanja. 
  

1. DAN 17.04.2026. (petak) – Tuzla – Istanbul 
Okupljanje putnika na Međunarodnom aerodromu Tuzla dva sata prije planiranog polijetanja. 
Slijedi check-in, pasoške i carinske formalnosti te prijava na let PC251. Polijetanje za Istanbul 
predviđeno je u 09:50 sati, a let traje približno 1 sat i 50 minuta. Slijetanje u Istanbul planirano 
je u 12:40 sati po lokalnom vremenu. Po dolasku organizovani transfer do hotela i smještaj. 
Slobodno vrijeme za odmor ili individualne aktivnosti. Noćenje. 
 

2. DAN 18.04.2026. (subota) – City tour: srce Istanbula 
Doručak. Nakon doručka slobodno vrijeme za individualne šetnje gradom ili mogućnost 
fakultativnog pješačkog razgleda Istanbula u pratnji vodiča. Tokom obilaska predviđena je 
posjeta Sulejmaniji, antičkom Hipodromu, Egipatskom obelisku, Plavoj džamiji (Ahmediji), Aja 
Sofiji i Topkapi palati (bez ulaznica). Nakon razgleda slobodno vrijeme na Sultanahmetu i 
Kapali čaršiji. Povratak u hotel individualno. Noćenje. 
 
 
 
 
 
 
 
 
 
 
 
 
 
 
 
 



 

 

3. DAN 19.04.2026. (nedjelja) – Krstarenje Bosforom – Ortakoy – Taksim 
Doručak. Nakon doručka slobodno vrijeme ili mogućnost fakultativnog izleta krstarenjem 
Bosforom. Polazak autobusom do luke, zatim ukrcavanje na brod i nezaboravno krstarenje 
tokom kojeg se pruža pogled na Galata most, Galata kulu, Selimiju, Dolmabahče palatu, 
Bešiktaš, Ortakoy, Rumeli Hisar i Jedikule. Nakon krstarenja slijedi panoramsko razgledanje 
grada i odlazak u Ortakoy, jedan od najpoznatijih istanbulskih kvartova, poznat po brojnim 
kafićima i prelijepom pogledu na Bosforski most. Slobodno vrijeme za šetnju i ispijanje turskog 
čaja uz obalu. U nastavku panoramska vožnja do Taksim trga, centra gradskih dešavanja i 
noćnog života, te šetnja čuvenom ulicom Istiklal. Na njenom kraju nalazi se Galata kula sa koje 
se pruža spektakularan pogled na Zlatni rog. Slobodno vrijeme do sastanka grupe i povratak u 
hotel. Noćenje. 
 
 
 
 
 
 
 
 
 
 
 
 
 
 

4. DAN 20.04.2026. (ponedjeljak) – Balat – Pierre Loti – Eyup 
Doručak. Nakon doručka slobodno vrijeme ili fakultativni odlazak u boemsku četvrt Balat, 
smještenu na evropskoj strani grada. Ovaj kvart poznat je po šarenim ulicama, autentičnim 
kafićima, neobičnim detaljima i umjetničkim muralima. Nakon razgleda Balata slijedi odlazak 
u Eyup, uz uspon do vidikovca Pierre Loti, odakle se pruža jedan od najljepših pogleda na Zlatni 
rog. Pauza za kafu ili čaj na poznatoj terasi, a zatim spuštanje kroz islamsko mezarje do Eyupa. 
Razgled džamije i turbeta Mehmed-paše Sokolovića. Povratak u hotel i slobodno vrijeme. 
Noćenje. 
 

5. DAN 21.04.2026. (utorak) – Azijska strana: Čamlica – Uskudar – Kadikoy 
Doručak. Nakon doručka slobodno vrijeme ili fakultativni izlet na azijsku stranu Istanbula. 
Panoramskom vožnjom prelazak na azijski dio grada i posjeta impozantnoj Čamlica džamiji, 
najvećoj u Turskoj, sa koje se pruža veličanstven pogled na evropsku stranu Istanbula. 
Nastavak vožnje do Uskudara, uz kraću šetnju i foto-pauzu u blizini Djevojačke kule. Potom 
odlazak u živopisni Kadikoy, poznat po uskim ulicama, lokalnim kafićima, barovima, 
restoranima i prodavnicama. Slobodno vrijeme do povratka u hotel. Noćenje. 
 
 



 

 

6. DAN 22.04.2026. (srijeda) – Prinčevska ostrva 
Doručak. Nakon doručka slobodno vrijeme ili mogućnost fakultativnog jednodnevnog izleta na 
Prinčevska ostrva. Odlazak u luku i ukrcavanje na brod koji plovi Mramornim morem prema 
arhipelagu od devet ostrva, poznatom po plažama i bogatoj historiji. Nekada su ostrva služila 
kao mjesto egzila u doba Bizantije. Slobodno vrijeme za obilazak jednog od ostrva, a u 
večernjim satima povratak brodom u luku i transfer do hotela. U večernjim satima moguć je 
fakultativni odlazak na „Tursko veče“ uz tradicionalni program, folklor i orijentalni ples, kao i 
organizovani odlazak na Taksim javnim prevozom. Noćenje. 
 

7. DAN 23.04.2026. (četvrtak) – Bursa 
Doručak. Nakon doručka slobodno vrijeme ili mogućnost fakultativnog izleta u Bursu, 
nekadašnju prijestolnicu Osmanskog carstva i jedan od najljepših gradova u Turskoj. Putovanje 
autobusom preko Bosfora, prelazak u azijski dio zemlje i vožnja preko novog mosta prema 
Bursi. Dolazak u prijepodnevnim satima i panoramsko razgledanje grada uz šetnju starim 
ulicama, pored tradicionalnih kuća i mezarja. U pratnji vodiča slijedi obilazak Zelene džamije i 
Zelenog turbeta, mauzoleja sultana Mehmeda I, zatim Ulu džamije, jednog od najznačajnijih 
islamskih objekata u Turskoj, te bazara svile. Nakon obilaska slobodno vrijeme do povratka u 
Istanbul i dolaska u hotel. Noćenje. 
 

8. DAN 24.04.2026. (petak) – Istanbul – Tuzla 
Rana odjava iz hotela i transfer do aerodroma u dogovoreno vrijeme. Slijede check-in, pasoške 
i carinske formalnosti te prijava na let PC250. Polijetanje za Tuzlu planirano je u 07:45 sati. Let 
traje približno 1 sat i 50 minuta, a slijetanje u Tuzlu predviđeno je u 08:45 sati po lokalnom 
vremenu. Kraj usluge. 

 
 

CIJENA  
 

                                                                                835,00 KM 
 
 

 
CIJENA OBUHVATA: 

✓ Avio-prevoz na relaciji Tuzla – Istanbul – Tuzla (Pegasus Airlines) 
✓ Uključen predani prtljag do 20 kg, kao i ručni prtljag (8 kg + 3 kg) 
✓ Sve aerodromske takse u Tuzli i Istanbulu 
✓ Smještaj u hotelu kategorije 3* na bazi 7 noćenja sa doručkom, u kvartu Laleli 
✓ Organizovani transfer aerodrom – hotel – aerodrom u Istanbulu 
✓ Troškove rezervacije i kompletne organizacije putovanja 

 



 

 

CIJENA NE OBUHVATA: 
• Međunarodno putničko-zdravstveno osiguranje u iznosu od 20,00 KM po osobi do 

60 godina starosti, 40,00 KM po osobi do 65 godina starosti, te 60,00 KM za osobe 
od 65 do 72 godine starosti, za sve dane boravka (obavezno) 

• Lokalnu turističku taksu u iznosu od 15 KM po osobi za sve dane boravka u 
Istanbulu (plaća se prilikom rezervacije aranžmana) 

• Doplatu za jednokrevetnu sobu u iznosu od 250 KM (na upit) 

 

 
 
 
 
 
 
 
 

BESPLATNI IZLETI: 
 City tour Istanbula 
 Balat – Pierre Loti – Eyup (javni prevoz) 
 Ortakoy – Taksim – Uskudar – Kadikoy 

(javni prevoz) 

 

FAKULTATIVNI IZLETI: 
 Krstarenje Bosforom – 25 € po osobi 
 Izlet u Bursu – 50 € po osobi 
 Prinčevska ostrva – 25 € po osobi 
 „Tursko veče“ na brodu – 45 € po osobi 

(uključeni večera, prevoz i neograničena 
konzumacija bezalkoholnih pića) 

 



 

 

 

USLOVI PUTOVANJA 
Popusti Djeca do 12 godina starosti ostvaruju popust od 10% na cijenu aranžmana, u pratnji dvije 
odrasle osobe. 
 

Napomene 
▪ Cijena aranžmana formirana je na bazi minimalno 25 prijavljenih putnika. U slučaju 

manjeg broja prijava, putovanje se može realizovati uz prethodni dogovor sa 
putnicima o eventualnoj korekciji cijene. 

▪ Za realizaciju fakultativnih izleta neophodno je minimalno 20 prijavljenih putnika. 
Organizator putovanja zadržava pravo izmjene termina izvođenja fakultativnih izleta. 

Rezervacija putovanja 
Prilikom rezervacije potrebno je dostaviti kopiju pasoša. Uplatom putnik potvrđuje da je upoznat 
sa programom putovanja i da isti prihvata u cjelosti. 
 

Upozorenje putnicima: Putnici su dužni da tokom putovanja vode računa o svojim putnim 
ispravama, novcu i ličnim stvarima. Svaki putnik samostalno je odgovoran za provjeru važenja 
svojih dokumenata, kao i zakonskih regulativa u vezi sa ulaskom u zemlje obuhvaćene 
programom putovanja. 
Za ulazak u Republiku Tursku bosanskohercegovački pasoš mora važiti najmanje 150 dana od 
dana polaska i mora sadržavati najmanje dvije prazne stranice. Svi putnici moraju posjedovati 
važeći biometrijski pasoš. 
 

Važne napomene 
▪ Satnice letova navedene u programu putovanja, kao i one dobijene od strane 

agencije, podložne su promjenama i zavise isključivo od aviokompanije. 
▪ Termini i cijene fakultativnih izleta mogu se mijenjati u zavisnosti od raspoloživosti 

termina na lokalitetima, broja prijavljenih putnika i drugih objektivnih okolnosti. 
▪ Fakultativne izlete organizuju lokalne agencije, stoga organizator putovanja ne snosi 

odgovornost za eventualne promjene ili okolnosti koje su izvan njegovog djelokruga. 

ODUSTAJANJE PUTNIKA OD PUTOVANJA 
Putnik ima pravo da odustane od putovanja, o čemu je obavezan pismeno obavijestiti 
organizatora putovanja. Datum prijema pisanog otkaza predstavlja osnov za obračun naknade 
koja pripada organizatoru putovanja, izražene procentualno u odnosu na ukupnu cijenu 
aranžmana, i to: 
 

5% ako se putovanje otkaže do 45 dana prije početka putovanja (blagovremeni otkaz) 
10% ako se putovanje otkaže od 44 do 30 dana prije početka putovanja 
20% ako se putovanje otkaže od 29 do 20 dana prije početka putovanja 
40% ako se putovanje otkaže od 19 do 15 dana prije početka putovanja 
80% ako se putovanje otkaže od 14 do 10 dana prije početka putovanja 
90% ako se putovanje otkaže od 9 do 6 dana prije početka putovanja 
100% ako se putovanje otkaže od 5 do 0 dana prije početka putovanja ili tokom putovanja 
 

Za ovo putovanje primjenjuju se OPŠTI USLOVI PUTOVANJA agencije. 


